
Suranganabhih Krita Devi Stuti

ಸುರಾಂಗನಾಭಿಃ ಕೃತಾ ದೇವೀಸ್ತುತಿಃ

ದಯಾರಸಘನೇ ಶಿವೇ ವಿಕಚಪಂಕಜಾಸ್ಯೇಽಮ್ಬಿಕೇ
ಸುಚಂಪಕಸರಾವಲೀಮಧುರಗಂಧಜಾಜೀಸರೈಃ .
ಸುಗುಚ್ಛವರಮಲ್ಲಿಕಾವಿಧೃತಪಾಟಲೋಶೀರಕೈ-
ರ್ವಿರಾಜಿತಕಪರ್ದಕೇ ವಿಲಸದಿಂದುಕೋಟೀರಕೇ .. 1..

ನಮತ್ಸುರಪದಾಂಬುಜೇ (ನಮಸ್ಸುರಪದಾಂಬುಜೇ,ನಮಸ್ಸುರವರಪ್ರದೇ)
ಭವಹರೇ (ಭವಹರಂ)ನಮಸ್ತೇ ನಮಃ ..
ಮಂಜೀರಶಿಂಜಿತರಣನ್ಮಣಿಪಾದಯುಗ್ಮಕಂಜೋ-
ಪಮಾನಕರಣಾಯಿತಲಕ್ತಕೋಹ್ಯಂ .

ಪಾದದ್ವಯಂ ಸುರಗಣೋತ್ತಮಮೌಲಿಕೋಟಿಘೃಷ್ಟಂ
ಸುಸನ್ನಖಜಿತಾಂಬರಕಾಂತಿಕಾಂತಂ .. 2..

(ಮಂಜೀರಶಿಂಜಿತರಣನ್ಮಣಿಪಾದಯುಗ್ಮಕಂಜೋ-
ಪಮಾನಕರಣಾಯಿತಲಕ್ತಕೋದ್ಯಪಾದದ್ವಯಂ .

ಸುರಗಣೋತ್ತಮಮೌಲಿಕೋಟಿ-

ಘೃಷ್ಟಂ ಸುಸನ್ನಖಜಿತಾಂಬರ ಕಾಂತಿಕಾಂತಂ).. 2..
ತ್ವಾಮಂಬ(ತ್ವಾಮಂಬಂ)ಚಾಂಬುರುಹಗರ್ಭರಸಾಸ್ಯನೇತ್ರೇ
ಲಗ್ನಾ ವಿಲಗ್ನಹೃದಯಾಸ್ತುತರಾಂ ನಮಸ್ತೇ .. 3..

ಜಯ ದೇವಿ ಜಗದ್ವಂದ್ಯೇ ಪ್ರಪನ್ನಾರ್ತಿಹರೇ ಶಿವೇ .

ತವ ಪಾದಾಂಬುಜದ್ವಂದ್ವದರ್ಶನಂ ನಃ ಕ್ವ ವಾ ಭವೇತ್ .. 4..

ತವಪಾದಾಂಬುಜಾರ್ಚಾತೋಧನ್ಯಾಮಾನ್ಯಾಸ್ಸುರಾಸುರಾಃ .
ಶಿವವಾಮಾಂಕಭಾಗಸ್ಥಾಸದಾಕೈಲಾಸವಾಸಿನೀ .. 5..

ತವಪಾದಪ್ರಭಾಜಾಲೈರ್ಧೃತಾ (ಪ್ರಭಾಜಾಲೈರ್ಝತಾ, ಪ್ರಭಾಜಾಲೈರ್ಘೃಷ್ಟಾ)
ಲೋಕತ್ರಯಾವಲೀ .

ಅದ್ಯ ಧನ್ಯತರಃ ಕಾಲೋಹ್ಯದ್ಯ ಧನ್ಯೇ ವಿಲೋಚನೇ .. 6..

ಮುನಿದೇವಾಂಗನಾಸ್ಸರ್ವಾ ಯತ್ತೇದೃಷ್ಟಂ ಪದದ್ವಯಂ .

ವೇದೈರಪಿ ಹ್ಯವಿಜ್ಞಾತಂ ವೇದಾಂತೈರಪಿ ತೇ ಪದಂ .. 7..

ತವಾದ್ಯ ದರ್ಶನಂ ಜಾತಂ ಸಫಲಾ ನೋ ಮನೋರಥಾಃ ..

ಸುರಾಂಗನಾಭಿಃ ಕೃತಾ ದೇವೀಸ್ತುತಿಃ

..ಇತಿ ಶಿವರಹಸ್ಯಾಂತರ್ಗತೇ ಭವಾಖ್ಯೇ ಸುರಾಂಗನಾಭಿಃ ಕೃತಾ ದೇವೀಸ್ತುತಿಃ ..
- .. ಶ್ರೀಶಿವರಹಸ್ಯಂ .ಭವಾಖ್ಯಃ ದ್ವಿತೀಯಾಂಶಃ .ಅಧ್ಯಾಯಃ 30 ..

- .. shrIshivarahasyam . bhavAkhyaH dvitIyAMshaH . adhyAyaH 30 ..

Noes:

Devi is eulogized at Kailasa, by Wives of Muni-s and Deva-s; viz. Lakshmi, Vani

(Saraswati), Shachi et al.

Shloka-s have been renumbered, as the shloka numbering has been found to differ amongst

the two referenced source texts.

